
finance ‘ Leasing

klienti mund té rikuperojé TVSH-né
e paguar me késtet mujore, pasi ne
léshojmé faturé TVSH-je pér ¢do kést
dhe klienti mund ta deklarojé né librat
e tij, etj. Né 15 vjet aktivitet, Raiffeisen
Leasing ka nénshkruar njé numér
té pérafért prej 5,200 kontratash me
kompani té médha, ndérmarrje té
vogla ose té mesme, persona fiziké
dhe individé, té ciléve ju ka mundé-
suar financim prej rreth 7,500 mjete.
Nga totali i mjeteve té financuar gjaté
kétyre 15 viteve, 65% ishin pér au-
tomjete, 18 % pér automjete té rénda
komerciale, 12% pér pajisje dhe 5%
pér makineri ndértimi. Gjaté késaj
periudhe, kompania joné ka financuar
rreth 5 mijé vetura.

Si paragitet ecuria e biznesit
gjaté vitit 20217 A ka ndikuar
pérmirésimi i giendjes
epidemiologjike dhe lehtésimi
i disa kufizimeve né ecuriné e
biznesit tuaj?
Ka kaluar mé shumeé se gjysma e vitit
dhe mund té themi se né kété moment

kemi kapur dhe tejkaluar parashiki-
met tona pér 2021. Shpresojmé gé té
vazhdojmé né kété ményré dhe té mos
pérjetojmé me bllokimet e vitit 2020.

Shihni potenciale té zhvillimit té
métejshém té tregut té girasé
financiare né Shqipéri? Nése po,
kryesisht né cilat produkte apo
segmente té tregut?
Strategjia e biznesit té kompanisé soné
gjaté kétyre viteve ka gené té rritet né
ményré té géndrueshme, duke ofruar
zgjidhje specifike financiare pér té
mbéshtetur klientét tané. Ne do té jemi
térésisht té pérkushtuar né zhvillimin
e métejshém té bashképunimit afat-
gjaté me klientét dhe koncesionarét
tané dhe do té vazhdojmé né ményré
aktive t’ju pérgjigjemi nevojave té tyre
me gameén e produkteve dhe shérbi-
meve tona. Objektivat tona kryesore
do té jené rritja e biznesit, pérmirésimi
i shitjeve té kryqézuara me té gjithé
segmentet e bankés, pérmirésimi i
vazhdueshém i produkteve ekzistuese
dhe zhvillimi i produkteve té reja,

menaxhimi i pérshtatshém i riskut,
reduktimi i kostove dhe pérmirésimi
i eficencés.

Ne shohim shumé potencial né kété
treg, por zhvillimi i tij éshté i shu-
manshém. Nga njéra ané, ka nevojé
pér rritje té bazés sé financueshme té
tregut, pasi ende nuk ka rritur poten-
cialin e tij. Por, nga ana tjetér, mund
té futen edhe produkte té reja. Njé nga
kéto do té ishte mundésia e financimit
té real estate me leasing.

A konstatoni ende probleme

té lidhura me trajtimin fiskal

té TVSH-sé pér financimet me

leasing? Nése po, cilat jané

problemet kryesore dhe si mund

té adresohen ato?
Né procesin e Qirasé Financiare jané
té pranishém tre aktoré kryesoré -kli-
enti, furnizuesi dhe kompania, e cila
ofron Qirané Financiare. Ndryshimet
e shpeshta né udhézimet tatimore pér
pjesén e TVSH-sé krijojné ndryshime
té vazhdueshme bashképunimi midis
paléve. m

Qiraja financiare ka shumé potenciale
té pashfrytézuara ende

inancimi me qira financiare
Fné Shqipéri ka potenciale té

médha té papérdorura. Elion
Martini, Drejtor i Departamentit té
Shitjes dhe Suportit té Qirasé Finan-
ciare né Credins Bank, thoté se ky
produkt shton burime té kapitalit,
gé ndihmojné né pérdorimin apo
rinovimin e teknologjisé. Sipas tij,
viti 2021 deri tani shfaqet pozitiv
dhe parashikohet g€, deri né fund
tregu té arrijé ritmin e rritjes sé vitit
2019. Bizneset té cilat u prekén mé
shumé né vitin 2020, kryesisht ato
té shérbimeve té transportit, kété vit
jané rikthyer me volume té shtuara
pune dhe me financime té reja.

Cila ka qené ecuria e tregut té

girasé financiare né vitin 2020?
Tregu i qirasé financiare né vitin
2020 pati rritje té ulét krahasuar me
até té njé viti mé paré. Rritja ishte
aférsisht né 30% té rritjes gé ishte
regjistruar né vitin 2019. Né bashke-
punim me klientét, kryesisht ky vit

Drejtor i Departamentit
té Shitjes dhe Suportit té
Qirasé Financiare né Credins Bank

u orientua né administrimin pér té
mbajtur té géndrueshme gjendjen
e portofolit e pér té mos lejuar té
kalohej né financime me probleme.

Sa u ndikua ky treg nga

pandemia dhe efektet qé ajo

solli né ekonominé reale?
Ndikimi gé solli edhe tkurrjen e
késaj rritje ka gené i drejtpérdrejté
nga pandemia. Me kufizimin e ak-
tiviteteve té biznesit, kérkesa pér
investime né qira financiare ra. Njé
pjesé e madhe e vitit u menaxhua né
riskedulimin e késteve té orientuar
edhe nga Banka e Shqipérisé, si dhe
né mbajtjen e njé gjendje té gén-
drueshme té cilésisé sé portofolit.

Pér cfaré géllimesh dhe
produktesh pérdoret kryesisht
giraja financiare né Shqipéri?
Cilat segmente té tregut u
ndikuan mé shumé nga kriza
dhe cilat u prekén mé pak prej
saj?

Qéllimi kryesor pér té cilin pérdoret
diraja financiare éshté investimi né
automjete, si ato individuale, ashtu
edhe pune. Ndikim relativisht té
larté nga pandemia pati sektori i
transportit, i shérbimit té taksive,
i mjeteve me qira operacionale, té
cilat jané té lidhura drejtpérdrejt me
turizmin. Pér veté masat e marra né
funksion té shéndetit publik, kéta
sektoré u penalizuan mjaft, duke
pezulluar investimet dhe duke pasur
véshtirési né pagesa té késteve. Sek-
tori i individéve nuk shfaqi probleme
né pagesa té késteve, por né até té
kérkesave té reja pér automjete.

Cilat jané avantazhet e girasé

financiare né raport me krediné

bankare?
Qiraja financiare ka disa avantazhe,
duke filluar nga mungesa e kérkesés
pér kolateral dhe njé proceduré e
lehté dhe e pérshpejtuar. Bankat
apo institucionet financiare kérkojné
nga klientét gé ata té financojné
njé pjesé té investimit té tyre me
burime financiare, ndérsa né kontra-
tat e leasing éshté financuar 100 %
e vlerés sé sendit dhe parapagimi
varion nga 10-20%. Né leasing nuk
ka njé rrezik té tjetérsimit té fondit.
Ai shkon direkt te pérfitimi i blerjes
sé mjetit, pa kaluar népérmjet du-
arve té qiramarrésve. Kjo shmang
rrezikun gé giramarrésit té pérdorin
fondet pér géllime pér té cilat nuk
éshté réné dakord.
Pagesat mujore mé té uléta lejojné
menaxhim té lehté té€ ndryshimeve té
buxhetit. Pagesat mujore gjithashtu
pérmirésojné té bérin e buxhetit
dhe kapacitetin planifikues, né

ményré gé té pérmirésohet kontrolli
né rrjedhén e parave. Leasing nuk
e zévendéson krediné bankare pér
blerje té tjera, por shton burime té
kapitalit me produkte gé ndihmo-
jné né pérdorimin apo rinovimin e
teknologjisé.

Si paragitet ecuria e biznesit

né vitin 20217 A ka ndikuar

pérmirésimi i gjendjes

epidemiologjike dhe lehtésimi

i disa kufizimeve né ecuriné e

biznesit tuaj?
Ndryshimi né kufizime, duke krijuar
meé tepér hapésira pér té béré biznes
solli reflektim té shpejté né kérkesén
pér financime leasing. Viti 2021
reflektohet me financime té larta
dhe parashikohet gé deri né fund
té kemi ritmin e rritjes sé vitit 2019.
Bizneset qé u prekén mé shumé né
vitin 2020 jané rikthyer mjaft fort me
volum pune dhe me financime té reja
té munguara.

Shihni potenciale té zhvillimit té
métejshém té tregut té girasé
financiare né Shqipéri? Nése po,
kryesisht né cilat produkte apo
segmente té tregut?
Mendoj se tregu i girasé financiare
ka ende shumé hapésira pér t’u
zhvilluar e rritur. Leasing financiar
éshté njé nga aktivitetet e zhvillu-
ara me ritme té larta né shumicén e
vendeve, pérfshiré vendet né tranzi-
cion, ose né zhvillim, duke u krijuar
vecanérisht bizneseve té vogla dhe
té mesme mundésiné té sigurojné
pérmes kompanive leasing burimet
e financimit, linja teknologjike dhe
pajisje moderne e duke u mundeé-

suar gjithashtu rritjen e produkteve
té tyre dhe cilésiné e shérbimeve.
Megjithaté, niveli i financimit me
ané té leasing né Shqipéri ilustron
njé potencial té papérdorur, me njé
nivel té pakonsiderueshém financiar,
kundrejt sistemit bankar. Financimi
me ané té leasing karakterizohet nga
njé kosto mé e ulét se sa huadhénia
bankare dhe nuk ka kérkesa pér
garanci dhe kolaterale, pérveg asetit
té financuar.

A konstatoni ende probleme

té lidhura me trajtimin fiskal

té TVSH-sé pér financimet me

leasing? Nése po, cilat jané

problemet kryesore dhe si mund

té adresohen ato?
Céshtjet qé mund té shtrohen né
kété drejtim i pérkasin natyrés sé
saktésimeve, apo shtesa sqaruese né
ligjin nr 92/2014 “Pér Tatimin mbi
Vlerén e Shtuar” dhe Udhézimin
nr.6, daté 30.01.2015, “Pér TVSH-
né”, i ndryshuar.
Késhtu, né nenet e kétij ligji dhe
konkretisht, né nenin 17, pika 2,
duhet saktésuar roli i individit si
furnizues. Gjithashtu, né kété nen
duhet saktésuar shkalla e TVSH-sé
sé reduktuar.
Né nenin 17, pika 3 duhet qartésuar
periodiciteti i pagesave, ku kjo duhet
té pérputhet me kontratén e girasé fi-
nanciare, pasi jo domosdoshmeérisht
kéto pagesa mund té jené mujore.
Né nenin 17, pika 4, duhet té béhet
njé qartésim edhe kétu né lidhje
me shkallén e reduktuar té TVSH-
sé (skema e marzhit, aktivitetet e
pérjashtuara, shitja e aktiveve nga
personat fizik, etj). =

